
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তৃতীয় অধ্যায় ; উপেন্দ্র বংশ বর্ণন শ্রীহট্টের ইতিবৃত্ত ৬১
জগন্নাথ মিশ্র নবদ্বীপ হইতে ঢাকাদক্ষিণে উপস্থিত হইলে, বধূর সহিত পুত্রকে পাইয়া, উপেন্দ্রমিশ্র ও শোভাদেবী নিরতিশয় সুখী হইলেন। শচীদেবী ও জগন্নাথমিশ্রও বহুদিনান্তর দেশে আসিয়া পরম সুখে বাস করিতে লাগিলেন,১৩ এবং উভয় তাহাদের সেবা করিয়া কৃতকৃতাৰ্থ হইলেন। এইরূপে কিছুকাল অতীত হইলে, শচীদেবী পুনৰ্ব্বার গর্ভধারণ করিলেন ॥১৪
এই সময়ে একদা রাত্রিশেষে শোভাদেবী স্বপ্নে দেখিলেন যে, তাহার বধূর গর্ভে এক মহাপুরুষের অধিষ্ঠান হইয়াছে, সে বিশ্বপ্রেমী মহাপুরুষ গঙ্গাতীরে ভূমিষ্ট হইবেন—এদেশে নহে, অতএব শচীকে সত্বর নবদ্বীপে প্রেরণ করিতে হইবে।
আদেশ প্রাপ্তে যাত্রার বন্দোবস্ত ক্রমে জগন্নাথ স্বল্পগর্ভ ভাৰ্য্যাসহ নবদ্বীপ গমনে উদ্যত হইলেন ১৫ যাত্রাকালে শোভাদেবী বধূকে কোলে লইয়া কিছু অনুরোধ করিলেন; তিনি বলেন—“মা, তোমার গর্ভে এক মহাপুরুষের অধিষ্ঠান হইয়াছে, ইহা আমি বুঝিতে পারিয়াছি, ইহাকে আমাকে দেখাইতে হইবে। বল মা, তিনি জনিলে একটি বার তাহাকে আমার এখানে পাঠাইবে কিনা" শচী স্বীকৃত হইলেন, তৎপরে হৃদয়ের উল্লাসের সহিত ঢাকাদক্ষিণ হইতে যাত্রা করিয়া যথাকালে পতির সহিত নবদ্বীপে আসিয়া পৌছিলেন ॥১৬
শচীর এই গর্ভেই শ্ৰীমনহাপ্ৰভু গৌরাঙ্গদেব আবির্ভূত হন; তাহার অপূৰ্ব্ব লীলাকথা ংহারাধ্যায়ে উক্ত হইবে ॥১৭
জগন্নাথ মিশ্র স্ত্রীপুত্রাদিসহ নবদ্বীপে পরম সুখে সময়াতিবাহিত করিতে লাগিলেন। কিছু কালান্তে যখন সেই সুখের মাত্রা আরও বৰ্দ্ধিত করিতে তিনি ইচ্ছা করিলেন, সেই সময়েই হায়! তাহার সেই সুখের হাট ভাঙ্গিয়া যায়।
জগন্নাথের জ্যেষ্ঠপুত্র বিশ্বরূপ বিদ্বান ও পরম প্রাজ্ঞ হইয়া উঠিয়াছেন; জগন্নাথ তখন পুত্রের বিবাহ দিতে ইচ্ছা করিলেন। বিশ্বরূপ গীতা ভাগবতাদি লইয়া বিব্রত থাকিতেন। অদ্বৈতাচার্যের অনুষঙ্গে ভক্তির অনুশীলন করিতেন। বিবাহে তাহার মত ছিল না, তাই তিনি ঐ সময়েই গৃহত্যাগ পূৰ্ব্বক সন্ন্যাস গ্রহণ করেন। তাহার আবাল্যসঙ্গী, মাতুলতনয়-লোকনাথ তাহাকে ছাড়িয়া এক তিলও থাকিতে পারিতেন না, তিনিও তাহার অনুষঙ্গী হইয়াছিলেন বলিয়া জানা যায় ।
সত্যজিগন্নাথ শচীদেবী অতিশুদ্ধ মতি ।
আপনার দেশে আসি করিলা বসতি।”-কবি ধুপরাজ কৃত-শ্ৰীগৌরাঙ্গ সন্ন্যাস গ্রন্থ। ১৪. শ্ৰীকৃষ্ণচৈতন্যেদয়াবলীতে লিখিত আছে“-জগন্নাথো ভাৰ্য্যয়া সহিতো লঘু। স্বদেশ মগমদ বিদ্বান পিত্রোঃ প্রীতিং বিবৰ্দ্ধয়ন। গতে কিয়তি কালেচ শ্রীশচী সৰ্ব্বদেবতা । ঋতুস্নাতা বভুবাত্র সুন্দরী পূৰ্ব্বতোধিকা৷”-২য় অধ্যায় ১৫. “পিতৃভ্যান্ত সমাদিষ্টো জগন্নাথখ্য ভূসুরঃ।
প্রয়াণং কৰ্ভুমদযুক্তোঃ ভাৰ্য্যয়াস্বল্পগর্ভয়া৷”-শ্ৰীকৃষ্ণচৈতন্যোদয়াবলী। ১৬. “কতদিন পরে শচীর মনেতে উল্লাস ।
পূৰ্ব্ব-শ্রীহট্ট ত্যাজি কৈলা গঙ্গাতীরে বাস।” কবি দূপরাজ কৃত শ্ৰীগৌরাঙ্গ সন্ন্যাস গ্রন্থ ১৭, ১৪০৭ শকে ফাল্লুণী পূর্ণিমা যোগে আবির্ভূত হন।
শ্রীহট্টের ইতিবৃত্ত পূৰ্ব্বাংশ ২য় ভাগ ২য় খণ্ড ৭ম অধ্যায়ে শ্ৰীমহাপ্রভুর কথা কতক উক্ত হইয়াছে।

		 এই পাতা শেষ সম্পাদিত হয়েছে ০২:৩৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

